
Mugison

Mugison er þekktur íslenskur tónlistarmaður. Hann heitir Örn Elías Guðmundsson réttu nafni, hann 

fæddist 4. september 1976 og er ættaður frá Ísafirði. Hann gerði tónlist við kvikmynd Friðriks Þórs, 

Niceland, á meðan hann var að taka upp aðra plötu sína, Mugimama, is this monkey music?, sem 

vann til Íslensku tónlistarverðlaunanna 2004 sem poppplata ársins og var lagið Murr Murr valið 

besta lag ásamt því að Mugison var tilnefndur sem besti söngvari og besti flytjandi ársins. Nýjasta 

verk Mugison er hljómplatan Haglél (2011). Hér er hluti af viðtali við hann: 

En hver á hugmyndina að rokkhátíðinni Aldrei fór ég suður?

Föður mínum og mér datt þetta í hug, svo hittum við Ragnar Kjartansson, vin minn, og hann fékk 

okkur til að trúa því að hugmyndin væri góð. Raggi er ótrúlegur, fyrir honum er ekkert ómögulegt. 

En heldurðu að hátíðin verði haldin aftur? 

Það vona ég, mér finnst hún frábær, eitthvað svo kúl að fólk hittist og hlusti á músík af heilum hug 

og njóti þess. Og að þetta gangi upp í 10 klukkustundir og enginn er með móral, allir bara í fíling, 

ótrúlegt!

Hvað er það skemmtilegasta sem þú gerir? 

Hlusta á nýja músík, háma í mig góðan mat, ... alltaf gaman að hlæja ... auðvitað er alltaf 

skemmtilegast að hlæja. 

Ætlarðu að verða heimsfrægur? 

Já og nei. Ég vil að fólk kaupi diskana mína – ekki spurning – en mig dreymir ekki um að fá 

andlitið á mér framan á Rolling Stone! 

Og hvað er svo næst á dagskránni hjá þér? 

Að spila meira fyrir fólk, verða betri tónlistarmaður, búa til betri geisladiska og eyða meiri tíma 

með fjölskyldunni.



Stingum af 
(Mugison)

Það er andvökubjart
Himinn, kvöldsólarskart
Finnum læk, litla laut
Tínum grös, sjóðum graut
Finnum læk, litla laut
Tínum grös, sjóðum graut

Finnum göldróttan hval
Og fyndinn sel í smá dal
Lækjar nið, lítinn foss
Skeinu sár, mömmukoss
Lækjar nið, lítinn foss
Skeinu sár, mömmukoss

Stingum af
í spegilsléttan fjörð
Stingum af
Smá fjölskylduhjörð
Senn fjúka barnaár
Upp í loft, út á sjó
Verðmæt gleðitár
Elliró, elliró

Hoppum út í bláinn
Kveðjum stress og skjáinn
Syngjum lag, spilum spil
þá er gott að vera til
Syngjum lag, spilum spil
þá er gott að vera til

Tínum skeljar, fjallagrös
Látum pabba blása úr nös
Við grjótahól í feluleik
á hleðslu lambasteik
Við grjótahól í feluleik
á hleðslu lambasteik

Stingum af
í spegilsléttan fjörð
Stingum af
Smá fjölskylduhjörð
Senn fjúka barnaár
Upp í loft, út á sjó
Verðmæt gleði tár
Elliró, elliró


